ელექტრონული რეცეპტის დანერგვა
ვალდებულების მოკლე აღწერა: საქართველოს შრომის, ჯანმრთელობისა და სოციალური დაცვის სამინისტრო (შემდგომში - ჯანდაცვის სამინისტრო), 2030 წლისთვის მდგრადი განვითარების 3.8 მიზნის მიღწევის, სამკურნალწამლო საშუალებებზე ხელმისაწვდომობის გაუმჯობესების, მოსახლეობისთვის მედიკამენტებზე გაიოლებული წვდომის და მათი გამოყენების გამჭვირვალობის უზრუნველყოფის მიზნით, ჯანმრთელობის დაცვის ერთიანი საინფორმაციო სისტემის (E-Health) ფარგლებში შექმნის და დანერგავს ელექტრონული რეცეპტების სისტემას.
ელექტრონული რეცეპტის მეშვეობით მოქალაქეებს ექნებათ საშუალება ქაღალდმატარებლების გარეშე შეიძინონ დანიშნული მედიკამენტები ნებისმიერ აფთიაქში. როგორც პაციენტს, ისე ექიმს (პაცოენტის თანხმობის შემთხვევაში) საშუალება ექნება თვალყური ადევნოს მკურნალობის სრულ კურსს. მედიკამენტების გამოყენების გამჭვირვალობა შესაძლებელს გახდის მათი ჭარბი დანიშვნის და და მოხმარების პრაქტიკის შემცირებას. აღნიშნული, ერთი მხრივ, შეამცირებს მოსახლეობის მიერ მედიკამენტებზე დახარჯულ თანხებს, მეორე მხრივ, შემცირდება ჭარბი მედიკამენტების მოხმარებით გამოწვეული გვერდითი ეფექტების ზეგავლენა ჯანმრთელობაზე. 

